
Fl-2015, iffaċċjata bl-aktar kriżi serja tar-refuġjati li rajna madwar id-dinja mit-Tieni Gwerra Dinjija ‘l hawn, l-UE rnexxielha 
twettaq bidla fundamentali fil-ġestjoni tal-migrazzjoni u  l-protezzjoni tal-fruntieri. L-UE offriet protezzjoni u appoġġ lil 
miljuni, salvat il-ħajjiet, żarmat netwerks tal-kuntrabandu u naqqset il-wasliet irregolari fl-Ewropa għall-aktar livell baxx 
irreġistrat f’ħames snin. Madankollu, hemm bżonn ta’ aktar ħidma biex il-politika tal-migrazzjoni tal-UE ssir verament 
valida għall-futur fid-dawl ta’ kuntest ġeopolitiku li qed jevolvi b’mod kostanti u żieda kostanti fil-pressjoni migratorja fuq 
skala globali.

inizjattivi leġiżlattivi għadhom miftuħin għall-Parlament 
Ewropew u għall-Kunsill tal-Unjoni Ewropea biex jadottawhom.

ġew adottati mill-Parlament Ewropew u mill-Kunsill tal-Unjoni 
Ewropea.

“Il-valuri Ewropej komuni tagħna u  r-responsabbiltà storika tagħna huma l-punt tat-tluq 
tiegħi meta naħseb dwar il-futur tal-politika tal-migrazzjoni tal-Ewropa. L-esperjenza tiegħi 
tgħidli li l-Ewropa se jkollha bżonn iktar solidarjetà biex tħejji għall-futur. Il-futur ta’ kontinent 
prosperu li dejjem se jkun miftuħ għal dawk fil-bżonn imma li se jittratta wkoll l-isfida tal-
migrazzjoni flimkien, u mhux iħalli lil xi wħud ifendu għal rashom.”

Jean-Claude Juncker, dak iż-żmien Kandidat għal President tal-Kummissjoni Ewropea,  
l-1 ta’ Mejju 2014

Ewropa li tħares il-fruntieri tagħna 
u twettaq politika ta’ migrazzjoni 
komprensiva

NIPPROTEĠU L-FRUNTIERI TAGĦNA BL-AĠENZIJA EWROPEA L-ĠDIDA TAL-GWARDJA 
TAL‑FRUNTIERA U TAL-KOSTA

SOLIDARJETÀ F’PAJJIŻEK: GĦAJNUNA KONKRETA LILL-ISTATI MEMBRI

L-UE pprovdiet appoġġ finanzjarju u prattiku bla preċedent lill-Istati Membri tagħha.

Dan jinkludi finanzjament mill-baġit tal-UE ta’ EUR 22 biljun għall-ġestjoni tal-migrazzjoni interna u esterna, aktar mid-
doppju ta’ dak li oriġinarjament kien previst għall-perjodu 2015-2018. EUR 9.6 biljun ġejjin mill-Fond tal-Ażil, il-Migrazzjoni 
u l-Integrazzjoni (AMIF) u l-Fond tas-Sigurtà Interna (ISF) għall-ġestjoni tal-migrazzjoni interna u EUR 12.4 biljun għall-
indirizzar tal-aspetti esterni tal-migrazzjoni. Filwaqt li l-Istati Membri taħt pressjoni jistgħu japplikaw għal finanzjament 
ta’ emerġenza, il-finanzjament fit-tul jgħin lill-awtoritajiet nazzjonali jħejju l-ġestjoni tal-flussi migratorji u tal-fruntieri 
tagħhom għall-futur.

Konxja mil-lezzjonijiet tal-passat, il-Kummissjoni pproponiet li l-finanzjament għall-migrazzjoni u  għall-ġestjoni tal-
fruntieri fl-UE kważi jittrippla għal EUR 34.9 biljun għall-baġit fit-tul tal-UE li jmiss għall-perjodu 2021-2027.

Finanzjament ta’ emerġenza mogħti 
biex jappoġġja lill-Istati Membri tal-
UE mill-2014:

AMIF: EUR 1.07 biljun
FSI: EUR 410 miljun

L-Aġenzija Ewropea għall-Gwardja tal-Fruntiera u  tal-Kosta, li ġiet stabbilita fl-2016, u  li tibni fuq il-
pedamenti ta’ Frontex, bħalissa tinsab fil-qalba tal-ħidma tal-UE biex tappoġġa lill-Istati Membri fil-protezzjoni tal-fruntieri 
esterni. F’Marzu 2019, il-Parlament Ewropew u  l-Kunsill qablu dwar il-proposta tal-Kummissjoni li tkompli ssaħħaħ il-
Gwardja Ewropea tal-Fruntiera u  tal-Kosta u  li tipprovdi lill-Aġenzija b’korp permanenti ta’ 10,000 gwardja tal-
fruntiera biex tiżgura li l-Istati Membri jkunu jistgħu jiddependu dejjem fuq appoġġ operazzjonali sħiħ mill-UE. L-Aġenzija 
se jkollha wkoll mandat aktar b’saħħtu dwar ir-ritorni u se tikkoopera aktar mill-qrib ma’ pajjiżi li mhumiex fl-UE, 
inklużi dawk lil hinn mill-viċinat immedjat tal-UE. Dan it-tisħiħ se jagħti lill-Aġenzija l-livell xieraq ta’ ambizzjoni biex 
twieġeb għall-isfidi komuni li qed tiffaċċja l-Ewropa fil-ġestjoni tal-migrazzjoni u l-fruntieri esterni tagħha.

Madwar 1,000 uffiċjal huma diġà skjerati madwar l-Ewropa fil-fruntieri esterni fuq l-art u fuq il-baħar. U bil-hotspots 
stabbiliti fil-Greċja u  fl-Italja sa mill-2015, issa nistgħu nimmaniġġjaw u  nikkontrollaw aħjar il-flussi tal-
migrazzjoni: Kull persuna li tasal f’dawn il-hotspots hija identifikata u rreġistrata u tgħaddi minn kontroll tas-sigurtà.

Barra minn hekk, sistemi tas-sigurtà tal-fruntieri ġodda, bħas-Sistema ta’ Dħul u Ħruġ, u s-Sistema Ewropea 
ta’ Informazzjoni u ta’ Awtorizzazzjoni għall-Ivvjaġġar (ETIAS), qegħdin jiġu introdotti sabiex niżguraw li nkunu nafu 
dejjem min qed jaqsam il-fruntiera tagħna. Il-Kummissjoni saħħet ukoll is-Sistema ta’ Informazzjoni ta’ Schengen 
eżistenti biex tintraċċa aħjar il-kriminali perikolużi u t-terroristi u pproponiet miżuri ġodda biex tinkiseb l-interoperabbiltà 
sħiħa tas-sistemi ta’ informazzjoni tal-UE għall-ġestjoni tas-sigurtà, tal-fruntieri u  tal-migrazzjoni biex jiġi żgurat li 
l-gwardji tal-fruntieri u l-uffiċjali tal-pulizija jkollhom aċċess għall-informazzjoni t-tajba eżattament meta u fejn jeħtiġuha.

Madwar 

IL-QSIM ILLEGALI TAL-FRUNTIERI TNAQQAS B’90 %

Li jiġu salvati l-ħajjiet, li jiġu ġestiti aħjar il-flussi migratorji u li jiġu miġġielda t-traffikanti huma l-objettivi ewlenin tal-
politika tal-UE dwar il-migrazzjoni. Wara d-Dikjarazzjoni UE-Turkija, li ġiet miftiehma f’Marzu 2016, il-wasliet fil-Greċja 
tnaqqsu sew u baqgħu 97 % inqas mill-perjodu ta’ qabel ma bdiet topera d-Dikjarazzjoni. Il-wasliet fil-Mediterran Ċentrali 
fl-2018 naqsu bi 80 % meta mqabbla mal-2017 u  s’issa fl-2019, il-wasliet huma aktar minn 90 % inqas mill-istess 
perjodu fl-2018. L-għadd totali ta’ wasliet fi Spanja sa issa din is-sena huwa 41 % ogħla meta mqabbel mal-istess perjodu 
fl-2018, bi tnaqqis sinifikanti nnutat minn Frar. B’mod parallel, l-għadd ta’ ħajjiet mitlufa fil-Baħar Mediterran naqas ukoll 
b’mod sinifikanti.



Aġenziji tal-UE, bħall-Aġenzija tal-Gwardja Ewropea tal-Fruntiera u  tal-Kosta, l-Uffiċċju Ewropew ta’ Appoġġ fil-qasam 
tal-Asil u  l-Europol jipprovdu assistenza operazzjonali fit-territorju. Permezz tal-aġenziji tagħha, l-UE qed tappoġġa lill-
Istati Membri b’manodopera, għarfien espert u tagħmir, fuq l-art u fuq il-baħar, biex jiġġestixxu u jsaħħu l-fruntieri esterni, 
jipprovdu protezzjoni lil dawk li għandhom bżonnha, jirritornaw b’mod effettiv lil dawk li ma għandhomx bżonn u, fuq kollox, 
isalvaw il-ħajjiet.

Permezz tal-mekkaniżmu ta’ rilokazzjoni, kważi 35,000 applikant għall-asil - il-kandidati eliġibbli kollha għar-rilokazzjoni 
- ġew trasferiti lejn Stati Membri oħra tal-UE bejn l-2015 u l-2017.

SĦUBIJIET GLOBALI

Taħt il-Kummissjoni Juncker, il-migrazzjoni ġiet inkorporata b’mod sħiħ fil-politika barranija tal-UE. Il-qafas ta’ Sħubija 
l-ġdid dwar il-Migrazzjoni jgħaqqad il-politiki u  l-istrumenti kollha tal-UE biex jindirizzaw b’mod effettiv l-isfidi barra 
l-Unjoni Ewropea relatati mal-migrazzjoni. Ġew stabbiliti azzjonijiet konkreti u dawn qed iwettqu l-prijoritajiet biex:

•	 Insalvaw il-ħajjiet

•	 Inkissru l-mudell kummerċjali tat-traffikanti u tal-
kuntrabandisti

•	 Insaħħu l-kooperazzjoni dwar ir-ritorni 
u r-riammissjonijiet

•	 Nindirizzaw il-kawżi fundamentali tal-migrazzjoni

•	 Intejbu l-opportunitajiet fil-pajjiżi ta’ oriġini

•	 Niżguraw mezzi legali għal dawk li jeħtieġu protezzjoni 
internazzjonali

Kisbiet viżibbli

Protezzjoni: Flimkien mal-aġenziji tan-Nazzjonijiet Uniti, l-UE taħdem biex ittejjeb il-protezzjoni tal-migranti 
u r-refuġjati tul ir-Rotta tal-Mediterran Ċentrali: Fin-Niġer ġew stabbiliti sitt ċentri ta’ tranżitu, taħt is-sħubija bejn 
l-UE u l-IOM; sa minn Mejju 2017, aktar minn 38,000 persuna ġew megħjuna biex jirritornaw volontarjament lejn 
djarhom mil-Libja u r-reġjun tas-Saħel u l-Lag Chad; aktar minn 3,500 persuna fi bżonn ta’ protezzjoni internazzjonali 
ġew evakwati mil-Libja sabiex issirilhom risistemazzjoni ulterjuri sa mit-tnedija tat-task force bejn l-Unjoni Afrikana 
u l-Unjoni Ewropea f’Novembru 2017; aktar minn 13,000 migrant ġew salvati fid-deżert mill-IOM mal-awtoritajiet 
tan-Niġer. proġetti ffinanzjati mill-UE se jkomplu jappoġġaw lill-migranti u  lir-rifuġjati li bħalissa jinsabu f’ċentri 
ta’ detenzjoni u żbark fil-Libja filwaqt li l-isforzi tat-Task Force Konġunta sabiex jitbattlu ċ-ċentri qegħdin ikomplu.

Il-ġlieda kontra t-traffikanti u  l-kuntrabandisti: L-operazzjoni Sophia għenet biex jiġu arrestati 151 
kuntrabandist u  traffikant suspettati, 200 persuna ġew arrestati u  miġjuba quddiem il-qorti fin-Niġer b’appoġġ 
mill-UE; L-UE se tappoġġa l-Forza Konġunta G5 tas-Saħel biex tieħu azzjoni fir-reġjun b’finanzjament ta’ EUR 100 
miljun; Kooperazzjoni u skambju ta’ informazzjoni akbar bejn l-aġenziji Ewropej bħall-Europol u l-Gwardja Ewropea 
tal-Fruntiera u tal-Kosta u l-awtoritajiet lokali.

Il-kooperazzjoni mas-sħab laħqet livell bla preċedent:, appoġġ lil pajjiżi sħab fir-riforma tas-sistemi ta’ 
ġestjoni tal-migrazzjoni tagħhom, uffiċjali ta’ kollegament tal-migrazzjoni Ewropej dedikati għad-Delegazzjonijiet 
tal-UE fi 12-il pajjiż ewlieni ta’ oriġini u ta’ tranżitu, ħidma msaħħa permezz ta’ inizjattivi multilaterali bħall-Grupp 
ta’ Kuntatt għall-Mediterran.

L-UE qed taħdem fuq it-titjib tal-arranġamenti prattiċi dwar ir-ritorn u r-riammissjoni mal-pajjiżi tal-oriġini. Ftehimiet 
formali ta’ riammissjoni jew arranġamenti prattiċi dwar ir-ritorn u r-riammissjoni issa huma fis-seħħ ma’ 23-il pajjiż 
ta’ oriġini u ta’ tranżitu.

Opportunitajiet: Il-Fond Fiduċjarju ta’ Emerġenza tal-UE għall-Afrika, b’valur ta’ EUR 4.2 biljun, jipprovdi 
assistenza tul ir-rotot migratorji u jappoġġja opportunitajiet għall-migranti fil-pajjiżi tal-oriġini tagħhom permezz ta’ 
inizjattivi li jagħtu spinta lill-iżvilupp ekonomiku, joħolqu l-impjiegi u jżidu l-istabbiltà.

•	 Kontribuzzjoni mill-baġit tal-UE: EUR 3.7 biljun

•	 Kontribuzzjoni tal-Istati Membri EUR 494 miljun

Aktar minn 5.3 miljun persuna qed jirċievu servizzi soċjali bażiċi, sigurtà tal-ikel u programmi tan-nutrizzjoni. Inħolqu 
jew ġew faċilitati 41,000 impjieg u 40,000 persuna bbenefikaw minn attivitajiet ta’ taħriġ u ta’ żvilupp tal-ħiliet.



INĠEDDU R-REGOLI TAL-UE DWAR L-ASIL

Filwaqt li tieħu t-tagħlimiet ta’ dawn l-aħħar snin, l-UE teħtieġ sistema robusta u effettiva għall-ġestjoni tal-migrazzjoni 
b’mod sostenibbli. Il-pakkett ta’ riformi ppreżentat mill-Kummissjoni se jdaħħal fis-seħħ proċeduri effiċjenti u ġusti li ma 
jħallu l-ebda lok għal abbużi u  movimenti sekondarji. Il-Kummissjoni poġġiet il-proposti kollha meħtieġa fuq il-mejda 
iżda minkejja progress importanti fin-negozjati, l-Istati Membri għad iridu jaqblu dwar approċċ komuni għar-riforma. Il-
Kummissjoni se tkompli taħdem kemm mal-Parlament Ewropew kif ukoll mal-Kunsill biex tlesti din il-ħidma.

ROTOT SIKURI U LEGALI: SPINTA ĠDIDA GĦAR-RISISTEMAZZJONI

F’Settembru 2017, il-Kummissjoni nediet skema ġdida ta’ risistemazzjoni għal mill-inqas 50,000 rifuġjat, li s’issa kienet 
l-akbar skema ta’ risistemazzjoni tal-UE - li taħtha diġà ġew risistemati 25,000 persuna. B’kollox, aktar minn 50,000 
mir-refuġjati l-aktar vulnerabbli fil-Lvant Nofsani u  fl-Afrika sabu kenn fl-UE mill-2015 bis-saħħa tal-programmi ta’ 
risistemazzjoni tal-UE

Sa Ottubru 2019:

L-Istati Membri għandhom ikunu lestew il-bqija 
tar-risistemazzjonijiet.

